
ຄໍາຖາມທ່ົວໄປກ່ຽວກັບການ
ຄຸ້ມຄອງວຽກ 

 

ຄໍາຖາມ: ແມ່ນຫຍັງຄືການຄຸ້ມຄອງວຽກທ່ີລູກຈ້າງຈະໄດ້ຮັບ 
ເມ່ືອພວກເຂົາດໍາເນີນການລາພັກທ່ີຍັງໄດ້ຮັບຄ່າຈ້າງ? 
ຄໍາຕອບ: ໂດຍທ່ົວໄປແລ້ວ, ລູກຈ້າງມີສິດທ່ີຈະກັບຄືນໄປດໍາລົງຕໍາແໜ່ງເດີມຂອງພວກເຂົາ 
ຖ້າລູກຈ້າງໄດ້ຖືກຈ້າງງານເປັນເວລາຢ່າງໜ້ອຍ 90 ມ້ືຮຽງຕິດກັນກັບນາຍຈ້າງຄົນນ້ັນ 
ກ່ອນທ່ີຈະດໍາເນີນການລາພັກທ່ີຍັງໄດ້ຮັບຄ່າຈ້າງ. ເວລາ 90 
ມ້ືລວມເຖິງມ້ືໃດກ່ໍຕາມທ່ີລູກຈ້າງບ່ໍມີຕາຕະລາງໃຫ້ເຮັດວຽກ 
ແຕ່ຍັງຖືກຈ້າງງານກັບນາຍຈ້າງຄົນນ້ັນ.   
 

ຄໍາຖາມ: ລູກຈ້າງມີສິດໄດ້ຮັບການຄຸ້ມຄອງວຽກບໍ 
ຖ້າລູກຈ້າງຖືກປະຕິເສດສິດທິປະໂຫຍດການລາພັກທ່ີຍັງໄດ້ຮັບຄ່າຈ້າງ? 
ຄໍາຕອບ: 
ຖ້າລູກຈ້າງລາພັກແຕ່ບ່ໍໄດ້ຮັບອະນຸມັດສໍາລັບສິດທິປະໂຫຍດການລາພັກທ່ີຍັງໄດ້ຮັບຄ່າຈ້າງ, 
ພວກເຂົາຈະບ່ໍໄດ້ຮັບການຄຸ້ມຄອງວຽກຕາມກໍລະນີການລາພັກທ່ີຍັງໄດ້ຮັບຄ່າຈ້າງ. 
ເຖິງຢ່າງໃດກ່ໍຕາມ, ລູກຈ້າງສາມາດໄດ້ຮັບການຄຸ້ມຄອງວຽກຕາມກົດໝາຍອ່ືນ ແລະ 
ພວກເຂົາອາດຕ້ອງປຶກສາຫາລືກັບທໍານາຍຄວາມ ຫືຼ ຕິດຕ່ໍກັບ Oregon Bureau of Labor & 
Industries (BOLI).  
 

ຄໍາຖາມ: ແມ່ນຫຍັງຈ່ຶງຖືວ່າເປັນ “ຕໍາແໜ່ງທຽບເທ່ົາ?” 
ຄໍາຕອບ: ຕໍາແໜ່ງ “ທຽບເທ່ົາ” 
ແມ່ນຕໍາແໜ່ງທ່ີລັກສະນະຫຼາຍຢ່າງຄ້າຍຄືກັບຕໍາແໜ່ງກ່ອນໜ້າຂອງລູກຈ້າງໃນເລ່ືອງຂອງສິດທິປະ
ໂຫຍດການຈ້າງງານ ແລະ ຄ່າຈ້າງ ແລະ ເງ່ືອນໄຂການເຮັດວຽກທ່ີຄ້າຍຄືກັນ, ລວມເຖິງສິດທິພິເສດ, 
ຜົນປະໂຫຍດ ແລະ ສະຖານະ. ມັນຕ້ອງກ່ຽວຂ້ອງກັບໜ້າທ່ີ ແລະ ຄວາມຮັບຜິດຊອບດຽວກັນ ຫືຼ 
ຄ້າຍຄືກັນຢ່າງເປັນໄນຍະສໍາຄັນ, ເຊ່ິງຕ້ອງປະກອບດ້ວຍທັກສະ, ຄວາມພະຍາຍາມ, 
ຄວາມຮັບຜິດຊອບ ແລະ ສິດອໍານາດທ່ີທຽບເທ່ົາກັນ. 
 

ຄໍາຖາມ: ແມ່ນຫຍັງຄືຕໍາແໜ່ງເປີດ? 
ຄໍາຕອບ: ຕໍາແໜ່ງເປີດແມ່ນຕໍາແໜ່ງທ່ີຫວ່າງ ແລະ ບ່ໍມີຄົນເຂ້ົາຮັບຕໍາແໜ່ງນ້ັນຢ່າງຖາວອນ. 
 

ຄໍາຖາມ: ຈະເກີດຫຍັງຂ້ຶນ ຖ້ານາຍຈ້າງເອົາຄົນອ່ືນມາດໍາລົງຕໍາແໜ່ງແທນ 
ໃນຂະນະທ່ີລູກຈ້າງກໍາລັງຢູ່ໃນຊ່ວງລາພັກທ່ີຍັງໄດ້ຮັບຄ່າຈ້າງ? 

https://www.oregon.gov/boli/pages/index.aspx
https://www.oregon.gov/boli/pages/index.aspx

ຄໍາຕອບ: ນາຍຈ້າງຕ້ອງເປີດຕໍາແໜ່ງກ່ອນໜ້າຂອງລູກຈ້າງໄວ້ 
ເມ່ືອພວກເຂົາກັບຄືນມາເຮັດວຽກຫັຼງຈາກການລາພັກທ່ີຍັງໄດ້ຮັບຄ່າຈ້າງ. 
ນາຍຈ້າງຕ້ອງດໍາເນີນການເຊ່ັນນ້ີ ຖ້າຕໍາແໜ່ງຍັງມີຢູ່ ຫືຼ 
ຖ້ານາຍຈ້າງຫາແຮງງານມາດໍາລົງຕໍາແໜ່ງແທນໃນລະຫວ່າງທ່ີລູກຈ້າງລາພັກ. 
ຖ້າບ່ໍມີຕໍາແໜ່ງດ່ັງກ່າວອີກຕ່ໍໄປ, 
ລູກຈ້າງມີສິດທ່ີຈະໄດ້ຮັບຕໍາແໜ່ງເປີດທ່ີມີສິດທິປະໂຫຍດການຈ້າງງານ, ຄ່າຈ້າງ ແລະ ຂ້ໍກໍານົດ ແລະ 
ເງ່ືອນໄຂການຈ້າງງານອ່ືນໆໃນລັກສະນະທຽບເທ່ົາກັນ. 
 

ຖ້າບ່ໍມີຕໍາແໜ່ງທຽບເທ່ົາໃນບ່ອນເຮັດວຽກກ່ອນໜ້າຂອງລູກຈ້າງ, ນາຍຈ້າງຂະໜາດໃຫຍ່ 
(ນາຍຈ້າງທ່ີມີຂະໜາດລູກຈ້າງ 25 ຄົນຂ້ຶນໄປ) 
ຕ້ອງມອບຕໍາແໜ່ງທຽບເທ່ົາໃຫ້ແກ່ລູກຈ້າງໃນບ່ອນເຮັດວຽກທ່ີຕ້ັງຢູ່ພາຍໃນ 50 
ໄມລ໌ຂອງບ່ອນເຮັດວຽກກ່ອນໜ້າຂອງລູກຈ້າງ, ຖ້າມີຕໍາແໜ່ງດ່ັງກ່າວໃຫ້. 
(ເບ່ິງຄํາຖາມຖັດໄປສํາລັບນາຍຈ້າງຂະໜາດນ້ອຍ). 
 

ຄໍາຖາມ: ຈະເກີດຫຍັງຂ້ຶນ ຖ້ານາຍຈ້າງຖືວ່າເປັນນາຍຈ້າງຂະໜາດນ້ອຍ ແລະ 
ຕໍາແໜ່ງຂອງລູກຈ້າງບ່ໍມີຢູ່ອີກຕ່ໍໄປ? 
ຄໍາຕອບ: ສໍາລັບນາຍຈ້າງຂະໜາດນ້ອຍ (ທ່ີມີຂະໜາດລູກຈ້າງໜ້ອຍກວ່າ 25 ຄົນ), 
ຖ້າຕໍາແໜ່ງທ່ີດໍາລົງໂດຍລູກຈ້າງທ່ີມີສິດນ້ັນບ່ໍມີຢູ່ອີກຕ່ໍໄປ, 
ນາຍຈ້າງອາດມອບຕໍາແໜ່ງອ່ືນທ່ີມີໜ້າທ່ີວຽກຄ້າຍຄືກັນ ແລະ ສິດທິປະໂຫຍດການຈ້າງງານ ແລະ 
ຄ່າຈ້າງດຽວກັນໃຫ້ແກ່ລູກຈ້າງທ່ີມີສິດ 
ໂດຍຂ້ຶນກັບດຸນພິນິດຂອງນາຍຈ້າງອີງໃສ່ຄວາມຕ້ອງການທາງທຸລະກິດ. 
ສ່ິງນ້ີແມ່ນລວມເຖິງຂ້ໍສະເໜີເງ່ືອນໄຂການເຮັດວຽກຄ້າຍຄືກັນ, ລວມເຖິງສິດທິພິເສດ, ຜົນປະໂຫຍດ 
ແລະ ສະຖານະຈາກຕໍາແໜ່ງກ່ອນໜ້າ. 
 

ຄໍາຖາມ: ນາຍຈ້າງຈໍາເປັນຕ້ອງແຈ້ງໃຫ້ລູກຈ້າງຮັບຊາບບໍວ່າລູກຈ້າງມີສິດໄດ້ຮັບການຄຸ້ມຄອງວຽກ 
ແລະ ມີການສ່ັງຫ້າມການເລືອກປະຕິບັດ ແລະ ການກະທໍາທ່ີເປັນການແກ້ແຄ້ນ? 
ຄໍາຕອບ: ແມ່ນ. 
ນາຍຈ້າງຈໍາເປັນຕ້ອງແຈ້ງການເປັນລາຍລັກອັກສອນເພ່ືອແນະນໍາໃຫ້ລູກຈ້າງຮັບຊາບເຖິງສິດ ແລະ 
ໜ້າທ່ີກ່ຽວກັບການລາພັກທ່ີຍັງໄດ້ຮັບຄ່າຈ້າງ (ໂພສເຕີແຈ້ງການ ແມ່ນມີໃຫ້ໃນເວັບໄຊຂອງ Paid 
Leave Oregon). ແຈ້ງການສະບັບນ້ີຕ້ອງລວມເຖິງສິດໄດ້ຮັບການຄຸ້ມຄອງວຽກ ແລະ 
ການປົກປ້ອງຈາກການເລືອກປະຕິບັດ ແລະ 
ການກະທໍາທ່ີເປັນການແກ້ແຄ້ນຈາກພະນັກງານຕ່ໍລູກຈ້າງທ່ີຮ້ອງຂໍການລາພັກທ່ີຍັງໄດ້ຮັບຄ່າຈ້າງ. 
ແຈ້ງການຕ້ອງແຈ້ງໃຫ້ລູກຈ້າງຮັບຊາບກ່ຽວກັບສິດຮ້ອງຟ້ອງຄະດີຄວາມທາງແພ່ງຕ່ໍນາຍຈ້າງ ຫືຼ 
ສິດຍ່ືນຄໍາຮ້ອງທຸກກໍລະນີລະເມີດກັບ BOLI ອີກດ້ວຍ. 
ນາຍຈ້າງຕ້ອງໃຫ້ແຈ້ງການແກ່ລູກຈ້າງເປັນພາສາທ່ີນາຍຈ້າງໃຊ້ເພ່ືອສ່ືສານກັບລູກຈ້າງເປັນປົກກະຕິ. 

https://paidleave.oregon.gov/resources/resources.html
https://www.oregon.gov/boli/pages/index.aspx

ຄໍາຖາມ: ລູກຈ້າງມີສິດໄດ້ຮັບການຄຸ້ມຄອງວຽກບໍ 
ຖ້າພວກເຂົາດໍາເນີນການລາພັກທ່ີຍັງໄດ້ຮັບຄ່າຈ້າງ 
ກ່ອນທ່ີພວກເຂົາເຮັດວຽກໃຫ້ນາຍຈ້າງຂອງພວກເຂົາເປັນເວລາ 90 ມ້ື? 
ເຖິງແມ່ນວ່າພວກເຂົາຍັງຖືກຈ້າງງານຫັຼງຈາກທ່ີພວກເຂົາໄດ້ຖືກຈ້າງງານຄົບ 90 ມ້ືບໍ? 
ຄໍາຕອບ: ບ່ໍແມ່ນການລາພັກທ່ີຍັງໄດ້ຮັບຄ່າຈ້າງ, ແຕ່ອາດເປັນກໍລະນີອ່ືນໆຕາມກົດໝາຍ. 
ຖ້າເປັນກໍລະນີການລາພັກທ່ີຍັງໄດ້ຮັບຄ່າຈ້າງ, ລູກຈ້າງຕ້ອງຖືກຈ້າງງານຢ່າງໜ້ອຍ 90 ມ້ືຮຽງຕິດ 
ກ່ອນ ທ່ີຈະດໍາເນີນການລາພັກທ່ີຍັງໄດ້ຮັບຄ່າຈ້າງ ເພ່ືອຮັບການຄຸ້ມຄອງວຽກ. ຕົວຢ່າງ: 
ຖ້າລູກຈ້າງຂໍການລາພັກທ່ີຍັງໄດ້ຮັບຄ່າຈ້າງຫັຼງຈາກທ່ີເຮັດວຽກ 80 ມ້ືກັບນາຍຈ້າງຂອງພວກເຂົາ, 
ພວກເຂົາອາດໄດ້ຮັບອະນຸມັດໃຫ້ດໍາເນີນການລາພັກທ່ີຍັງໄດ້ຮັບຄ່າຈ້າງ, 
ແຕ່ນາຍຈ້າງບ່ໍຈໍາເປັນຕ້ອງຄຸ້ມຄອງວຽກຂອງພວກເຂົາ. 
 
ຄໍາຖາມ: ຖ້າລູກຈ້າງລາພັກກ່ອນທ່ີພວກເຂົາຈະເຮັດວຽກໃຫ້ນາຍຈ້າງເປັນເວລາ 90 ມ້ື ແລະ 
ນາຍຈ້າງຂອງພວກເຂົາຍົກເລີກການຈ້າງງານ ຫືຼ ສ້ິນສຸດການຈ້າງງານ, 
ລູກຈ້າງທ່ີຖືກຍົກເລີກການຈ້າງງານສາມາດເຮັດຫຍັງໄດ້?   
ຄໍາຕອບ: ນາຍຈ້າງບ່ໍສາມາດເລືອກປະຕິບັດຕ່ໍລູກຈ້າງ 
ເພາະພວກເຂົາດໍາເນີນການລາພັກທ່ີຍັງໄດ້ຮັບຄ່າຈ້າງ. 
ແຕ່ຖ້າລູກຈ້າງຍັງບ່ໍໄດ້ເຮັດວຽກໃຫ້ນາຍຈ້າງຈົນຄົບກໍານົດເວລາຢ່າງໜ້ອຍ 90 ມ້ື, 
ຂ້ໍກໍານົດການລາພັກທ່ີຍັງໄດ້ຮັບຄ່າຈ້າງຈະບ່ໍຄຸ້ມຄອງວຽກຂອງພວກເຂົາ. 
ຖ້າລູກຈ້າງເຊ່ືອວ່າພວກເຂົາຖືກຍົກເລີກການຈ້າງງານຢ່າງບ່ໍຖືກຕ້ອງ, ພວກເຂົາອາດ 
ຕ້ອງການປຶກສາຫາລືກັບທະນາຍຄວາມ ຫືຼ ຕິດຕ່ໍ BOLI.  
 
ຄໍາຖາມ: 
ຖ້າລູກຈ້າງແຈ້ງໃຫ້ນາຍຈ້າງຮັບຊາບວ່າພວກເຂົາວາງແຜນທ່ີຈະດໍາເນີນການລາພັກທ່ີຍັງໄດ້ຮັບຄ່າຈ້າ
ງ ແລະ ນາຍຈ້າງໄລ່ພວກເຂົາອອກຫັຼງຈາກນ້ັນ, ລູກຈ້າງມີສິດຫຍັງບໍ? 
ຄໍາຕອບ: ແມ່ນ, 
ມັນເປັນການປະຕິບັດການຈ້າງງານທ່ີບ່ໍຊອບທໍາດ້ວຍກົດໝາຍທ່ີນາຍຈ້າງຈະແກ້ແຄ້ນ ຫືຼ 
ເລືອກປະຕິບັດຕ່ໍລູກຈ້າງໃນລັກສະນະໃດໜ່ຶງ ເພາະພວກເຂົາຮ້ອງຂໍການລາພັກທ່ີຍັງໄດ້ຮັບຄ່າຈ້າງ. 
ລູກຈ້າງສາມາດຮ້ອງຟ້ອງຄະດີຄວາມທາງແພ່ງໃນສານ ຫືຼ ຍ່ືນຄໍາຮ້ອງທຸກກັບ BOLI.  
 
ຄໍາຖາມ: ຂ້າພະເຈ້ົາສາມາດເຮັດຫຍັງໄດ້ 
ຖ້ານາຍຈ້າງຂອງຂ້າພະເຈ້ົາບ່ໍມອບຕໍາແໜ່ງເດີມຂອງຂ້າພະເຈ້ົາໃຫ້ແກ່ຂ້າພະເຈ້ົາ 
ຫັຼງຈາກທ່ີຂ້າພະເຈ້ົາກັບຄືນມາຈາກການລາພັກທ່ີຍັງໄດ້ຮັບຄ່າຈ້າງ? 

ຄໍາຕອບ: 
ຖ້ານາຍຈ້າງຂອງທ່ານບ່ໍມອບຕໍາແໜ່ງທ່ີທ່ານດໍາລົງກ່ອນການລາພັກທ່ີຍັງໄດ້ຮັບຄ່າຈ້າງໃຫ້ແກ່ທ່ານ, 
ທ່ານມີສິດທ່ີຈະຮ້ອງຟ້ອງຄະດີຄວາມທາງແພ່ງໃນສານ ຫືຼ ຍ່ືນຄໍາຮ້ອງທຸກກັບ BOLI.  
 
ຄໍາຖາມ: ຂ້າພະເຈ້ົາສາມາດເຮັດຫຍັງໄດ້ 
ຖ້າຂ້າພະເຈ້ົາຮູ້ສຶກວ່າຂ້າພະເຈ້ົາໄດ້ຖືກປະຕິບັດຢ່າງບ່ໍເປັນທໍາ, ຖືກເລືອກປະຕິບັດ ຫືຼ 
ຖ້າຂ້າພະເຈ້ົາຖືກແກ້ແຄ້ນ ຫືຼ ຍົກເລີກການຈ້າງງານຍ້ອນການລາພັກທ່ີຍັງໄດ້ຮັບຄ່າຈ້າງ? 
ຄໍາຕອບ: ທ່ານສາມາດຮ້ອງຟ້ອງຄະດີຄວາມທາງແພ່ງໃນສານ ຫືຼ ຍ່ືນຄໍາຮ້ອງທຸກກັບ BOLI. 
ມັນບ່ໍຊອບທໍາດ້ວຍກົດໝາຍທ່ີນາຍຈ້າງຂອງທ່ານຈະເລືອກປະຕິບັດ ຫືຼ ແກ້ແຄ້ນທ່ານ 
ເພາະທ່ານໄດ້ຮ້ອງຂໍ ຫືຼ ອ້າງສິດເອົາສິດທິປະໂຫຍດການລາພັກທ່ີຍັງໄດ້ຮັບຄ່າຈ້າງ.  
 
ຄໍາຖາມ: ຖ້າລູກຈ້າງທ່ີເຮັດວຽກໃຫ້ນາຍຈ້າງເປັນເວລາໜ່ຶງປີໄດ້ລາພັກໃນລະຫວ່າງ 90 
ມ້ືກ່ອນທ່ີຈະດໍາເນີນການລາພັກທ່ີຍັງໄດ້ຮັບຄ່າຈ້າງ, ລູກຈ້າງຈະໄດ້ຮັບການຄຸ້ມຄອງວຽກບໍ? 
ຄໍາຕອບ: ແມ່ນ. ລູກຈ້າງເຮັດວຽກໃຫ້ນາຍຈ້າງເປັນເວລາຫຼາຍກວ່າ 90 ມ້ືຮຽງຕິດກັນ, 
ເຖິງແມ່ນວ່າພວກເຂົາລາພັກໃນລະຫວ່າງເວລານ້ັນ.   
 
ຄໍາຖາມ: ສິດທິປະໂຫຍດດ້ານສຸຂະພາບຈະໄດ້ຮັບການຄຸ້ມຄອງບໍ 
ໃນຂະນະທ່ີລູກຈ້າງດໍາເນີນການລາພັກທ່ີຍັງໄດ້ຮັບຄ່າຈ້າງ? 
ຄໍາຕອບ: ແມ່ນ. ໃນຂະນະທ່ີລູກຈ້າງ (ຄົນທ່ີເຮັດວຽກສํາລັບນາຍຈ້າງຂອງພວກເຂົາເປັນເວລາ 90 
ມ້ືຮຽງຕິດກັນ) ດໍາເນີນການລາພັກທ່ີຍັງໄດ້ຮັບຄ່າຈ້າງ, 
ນາຍຈ້າງຕ້ອງຮັກສາສິດທິປະໂຫຍດການດູແລສຸຂະພາບດຽວກັນກັບທ່ີລູກຈ້າງມີກ່ອນທ່ີພວກເຂົາຈະລ
າພັກ. ລູກຈ້າງຕ້ອງສືບຕ່ໍປະກອບສ່ວນເຂ້ົາໃນເບ້ຍປະກັນສຸຂະພາບຢ່າງເປັນປະຈໍາ 
ໃນຂະນະທ່ີດໍາເນີນການລາພັກທ່ີຍັງໄດ້ຮັບຄ່າຈ້າງ. 
 
ຄໍາຖາມ: ນາຍຈ້າງສາມາດປ່ຽນສະຖານທ່ີເຮັດວຽກຂອງລູກຈ້າງ 
ໃນຂະນະທ່ີລູກຈ້າງຢູ່ໃນຊ່ວງລາພັກທ່ີຍັງໄດ້ຮັບຄ່າຈ້າງບໍ? 
ຄໍາຕອບ: ແມ່ນ, ຖ້ານາຍຈ້າງບ່ໍປະຕິບັດຕ່ໍລູກຈ້າງຢ່າງແຕກຕ່າງ 
ເພາະພວກເຂົາດໍາເນີນການລາພັກທ່ີຍັງໄດ້ຮັບຄ່າຈ້າງ. ນາຍຈ້າງສາມາດປ່ຽນສະຖານທ່ີເຮັດວຽກ 
ຖ້ານາຍຈ້າງສາມາດສະແດງໃຫ້ເຫັນວ່າການຕັດສິນໃຈດ່ັງກ່າວຈະເກີດຂ້ຶນໃນລັກສະນະດຽວກັນ 
ຖ້າລູກຈ້າງບ່ໍດໍາເນີນການລາພັກທ່ີຍັງໄດ້ຮັບຄ່າຈ້າງ. 
 
ຄໍາຖາມ: ຖ້າທຸລະກິດປິດຕົວລົງ ໃນຂະນະທ່ີລູກຈ້າງດໍາເນີນການລາພັກທ່ີຍັງໄດ້ຮັບຄ່າຈ້າງ, 
ມີການຄຸ້ມຄອງຫຍັງບໍ? 
ຄໍາຕອບ: ບ່ໍ. ການຄຸ້ມຄອງວຽກຈາກການລາພັກທ່ີຍັງໄດ້ຮັບຄ່າຈ້າງຈະບ່ໍມີຜົນນໍາໃຊ້ 
ຖ້າລູກຈ້າງສູນເສຍວຽກຂອງພວກເຂົາ ເນ່ືອງຈາກການປົດແຮງງານ ຫືຼ 

ການປັບຂະໜາດແຮງງານທ່ົວໄປ.  
ແຕ່ນາຍຈ້າງບ່ໍສາມາດລວມເອົາລູກຈ້າງເຂ້ົາໃສ່ຂະບວນການປົດແຮງງານ 
ພຽງແຕ່ເພາະລູກຈ້າງດໍາເນີນການລາພັກທ່ີຍັງໄດ້ຮັບຄ່າຈ້າງ. 
 
ນອກຈາກນ້ັນ, ລູກຈ້າງອາດສູນເສຍສິດທິປະໂຫຍດການລາພັກທ່ີຍັງໄດ້ຮັບຄ່າຈ້າງ 
ຖ້າທຸລະກິດປິດຕົວລົງ ຫືຼ ລູກຈ້າງຕົກຢູ່ໃນຂະບວນການປົດແຮງງານທ່ີແຜ່ກວ້າງ. 
ເພ່ືອທ່ີຈະມີສິດສໍາລັບການລາພັກທ່ີຍັງໄດ້ຮັບຄ່າຈ້າງ, ລູກຈ້າງຈໍາເປັນຕ້ອງຖືກຈ້າງງານໃນຕອນນ້ີ. 

